
MONTES DO CHÁ
Comunidade titular: Parroquias de Brión e Doniños (Ferrol)
Forma xurídica: Monte comunal (baixo xestión da Asociación 
Comuneiros do Chá)
Superficie: 233 ha
N.º de comuneiras/os: 98 (23 mulleres, 75 homes)
N.º mulleres no órgano de goberno: 0 (de 5)

 Zona húmida do Chao do Lago

Mámoa de Liñares, unha das 7 rozadas e sinalizadas pola comunidade

Síntese histórica

Os montes do Chá foron de 
uso veciñal desde tempo in-
memorial polas aldeas limí-
trofes das parroquias de Brión 
e Doniños, tal e como eviden-
cia documentación dos s. XVI 
e XVIII referente ao Casal de 
Martín e preitos da veciñanza 
co Mosteiro de San Martiño de 
Xubia. Este uso é interrompido 
en 1960 cando os montes son 
usurpados polo Concello de 
Ferrol, que os entrega ao Patri-
monio Forestal do Estado para 
a súa plantación con piñeiros. 
No entanto, incendios sucesi-
vos fan que o territorio caia en 
estado de abandono.

En 2004 o concello suprimiu 
o consorcio forestal e iniciou 
os trámites para que o monte 
fose excluído do catálogo de 
montes de utilidade pública, co 
obxetivo de crear un polígono 
industrial asociado ao novo 
porto exterior de Ferrol. Nese 
momento, a Asociación de Ve-

ciños de Brión e Doniños solici-
ta a clasificación como MVMC, 
o que é rexeitado polo Xurado 
Provincial de Montes en 2005. 
En 2015 reiníciase o proce-
so acompañando acordo do 
pleno municipal instando o 
recoñecemento como MVMC, 
mais o Xurado Provincial volva 
rexeitar a clasificación.

Nese impás, a veciñanza pre-
sionou o concello para regula-
rizar a situación mentres non 
se obtiña a clasificación do 
monte como veciñal. Así, en 
2019 apróbase a Ordenanza 
Reguladora dos Aproveita-
mentos Comunais do Monte 
de Brión, que recoñece que o 
“aproveitamento e gozo co-
rresponde ao común da veci-
ñanza das parroquias de San 
Román de Doniños e Santa 
María de Brión” e á asociación 
de comuneiros como entidade 
xestora.

Poldra de Pura Raza 
Galega nacida no monte

Orballiña (Drosera 
rotundifolia)

Abrigo de pastores con 
muros de pedra seca

CONTEXTO
Situación

Os montes do Chá constitúen 
un macizo granítico situado no 
extremo norte do golfo Árta-
bro, separando a boca da ría 
de Ferrol do val e lagoa de Do-
niños. A súa altura non supera 
os 300 m, alternando fortes 
pendentes cara a Doniños e a 
boca da ría cunha penichaira 
con forma de paralelogramo. 
Na serra nacen varios regos 
que verten na boca da ría for-
mando un relevo simétrico: o 
rego de Liñares e o rego da 
Ponte. A súa proximidade á 
cidade de Ferrol fai que sexa 
moi frecuentado para usos lú-
dicos e recreativos.



VALORES DE  
CONSERVACIÓN
O territorio veciñal limita coa 
ZEC Costa Ártabra (Rede 
Natura 2000) na boca da ría 
e está a menos de 1 km da 
ZEPA da Costa de Ferrolterra, 
na zona da lagoa de Doniños. 
A maior parte do monte está 
ocupada por penedos graní-
ticos, ben representativos de 
hábitats de rochedos silíceos 
(8220 e 8230). Estes rochedos 
constitúen excepcionais mira-
doiros sobre o golfo Ártabro 
e boa parte das comarcas 
circundantes. A zona foi apro-
veitada historicamente para 
a extracción de pedra, como 
evidencian numerosos indicios 
da actividade de canteiros.

A penichaira da parte alta xera 
numerosas pozas e ecosiste-
mas de braña, con especies 
asociadas aos hábitats de 
queirogais húmidos (4020*) e 
substratos turbosos (7140), que 
inclúen Drosera rotundifolia 
nalgunhas zonas. Hai abun-
dancia de anfibios, entre eles a 

Miradoiro sobre a boca da Ría de Ferrol e o Golfo Ártabro

Macollas de Molinea carulea no rego do Espiño

Valado de pedra seca no Campo dos Lobos

píntega rabilonga (Chioglossa 
lusitanica). A cobertura arbo-
rada é escasa, mais a comu-
nidade vén traballando para 
recuperar zonas de bosque 
autóctono coa plantación de 
12 ha con carballos, castiñeiros 
e bidueiros en 2022.

Os montes de Chá teñen un 
enorme patrimonio arqueo-
lóxico, entre o que destaca 
unha necrópole neolítica for-
mada por 39 mámoas catalo-
gadas, das que 22 se atopan 
dentro dos terreos que xes-
tiona a veciñanza mediante 
rozas de matogueiras, sina-
lización e mantemento de 
camiños de acceso. Tamén 
son notorios os chozos de 
pastores a modo de iglús de 
pedra, currais gandeiros e 
os valados que delimitaban 
as chousas, de uso gandei-
ro e para estivadas, que xa 
na documentación do s. XVIII 
son citados como restos de 
valados antigos, polo que 
probabelmente teñan orixe 
medieval.



Observación de anfibios coas crianzas do CEIP de Valón no Chao do Lago

BOAS PRÁCTICAS
Reintrodución de cabalos do 
monte

Antes da usurpación do monte, 
este tiña un uso eminentemente 
gandeiro. A comunidade apostou 
pola recuperación das poboa-
cións de garranos (Equus ferus 
atlanticus) pola súa importancia 
para a conservación dos hábitats 
de braña e pola súa capacida-
de de control do mato. En 2022 
introducíronse os primeiros 10 
garranos de propiedade comu-
nitaria, logo de obter unha axuda 
do programa LEADER para reali-
zar un peche de 30 ha con pastor 
eléctrico. Está previsto ampliar a 
zona a máis 20 ha e introducir 
vacas cachenas.

En relación á conservación de 
zonas húmidas, tamén se reali-
zaron traballos de ampliación de 
áreas con encharcamento esta-
cional, procurando que a auga se 
manteña máis tempo no terreo 
formando pozas, o que redunda 
na presenza de anfibios e acceso 
a novos bebedoiros para os ca-
balos e fauna salvaxe.

Voluntariado e educación 
ambiental 

O voluntariado e a sensibili-
zación ambiental foi unha fer-

ramenta fundamental para 
implicar a veciñanza e a ci-
dadanía no movemento de 
reclamación da titularidade 
veciñal durante a década e 
media de conflito. Mesmo an-
tes de conseguir a xestión, 
realizáronse diversas plan-
tacións “de guerrilla” co CEIP 
de Valón, centro educativo 
de ensino primario de refe-
rencia para as parroquias de 
Doniños e Brión, procuran-
do crear conciencia sobre o 

coidado do monte e a divul-
gación dos seus valores. A 
saída ao monte forma parte 
da programación anual do 
centro e nela, ademais das 
plantacións que vén facen-
do o alumnado desde 2015, 
explórase o patrimonio ar-
queolóxico, as comunidades 
de anfibios e a importancia 
dos cabalos para os ecosis-
temas.

A comunidade tamén estab-
leceu colaboracións estábeis 

con entidades de custodia e 
conservación da natureza. 
Asinouse un convenio con Bé-
tula –Asociación para a Custo-
dia do Bosque Atlántico–, que 
posibilitou a plantación de 1,5 
ha de frondosas e numerosas 
xornadas de eliminación de 
especies exóticas invasoras 
(particularmente das matas 
de Helichrysum petiolare), 
estas últimas tamén en cola-
boración coas Brigadas De-
seucaliptizadoras.

Arranque manual do Helicrysum petiolare con voluntariado ambiental

Cabalos Pura Raza 
Galega en liberdade

Os cabalos en (semi-)liber-
dade como reguladores 
ecolóxicos

O cabalo galego de monte 
(Equus ferus atlanticus), co-
ñecido tamén como garrano, 
é unha subespecie do cabalo 
doméstico (Equus ferus ferus) 
que habita desde hai séculos 
no noroeste peninsular en réxi-
me de liberdade ou de semi-
liberdade. Estes cabalos son 

unha ferramenta esencial para 
a conservación de diferentes 
hábitats de interese prioritario 
como as turbeiras e os queiro-
gais húmidos atlánticos. A súa 
alimentación, a base de toxo e 
herbáceas, limita a matorrali-
zación e favorece o mante-
mento de hábitats sensíbeis 
como os queirogais húmidos e 
turbeiras, ao tempo que axuda 
a reducir o risco de incendios.

A COMUNIDADE NA REDE

Recuperación e posta en 
valor do patrimonio cultural

Desde que se iniciou a xestión 
veciñal, o coidado e divulgación 
do patrimonio arqueolóxico foi 
unha prioridade. Mesmo que 
o conxunto de mámoas fora 
catalogado a finais dos anos 
1980, no inicio da xestión ve-
ciñal a inmensa maioría esta-

ban ocultas e innacesíbeis. A 
comunidade organizou varias 
xornadas de voluntariado para 
eliminar o mato nos perímetros 
e camiños de acceso e proce-
deu á súa sinalización, sendo 
hoxe sete delas visitábeis. Co 
apoio do programa LEADER, a 
comunidade encomendou un 
estudo arqueolóxico da necró-
pole ao Instituto de Ciencias do 

Patrimonio INCIPIT (CSIC) e or-
ganizáronse charlas e roteiros 
guiados por arqueólogos.

A comunidade tamén apostou 
pola recuperación do patri-
monio inmaterial asociado ao 
territorio, incluíndo a recollida 
da microtoponimia e a súa di-
vulgación mediante sinais, así 
como a posta en valor de ele-

mentos etnográficos como os 
chozos de pedra e os valados 
de pedra seca. 

O monte do Chá tamén é cada 
ano o escenario da recreación 
histórica da Batalla de Brión de 
1800, na que a veciñanza das 
parroquias de Brión e Doniños 
xunto coa gornición de Ferrol 
expulsaron as tropas británicas.

